
	Vefleiðangur: Galdraflóra
	 

	 

	Kynning Verkefni Bjargir Ferli Mat Niðurstaða
	 

	Kynning
	Jurtir voru afar mikilvæg hjálpartæki við galdra. Í þessum vefleiðangri áttu að koma þér upp galdraskræðu sem inniheldur nokkrar mikilvægar jurtir til að nota við galdra.
	 

	Verkefni
	Bók úr handgerðum pappír með nokkrum jurtum, annað hvort þurrkuðum eða teiknuðum.
	 

	Bjargir
	Viskubrunnur
Skoðaðu galdraflóruna á þessum vef og tengla í Viskubrunn og á vefinn Flóra Íslands sem er að finna á galdraflórunni á þessum vef. 
Skoðaðu einnig vefleiðangur um handgerðan pappír eða leiðbeiningar um handgerðan pappír á skólavefnum (til að skoða skólavefinn þarf að hafa aðgangsorð).

Handbækur um flóru Íslands:

Marjorie Blamey og Christopheer Grey-Wilson. 1992. Myndskreytt flóra Íslands og Norður-Evrópu. (Óskar Ingimarsson og Jón O.Edwald þyddu). Reykjavík, Skjaldborg hf.
	 

	Ferli
	Pappírsgerð:

Búa til u.þ.b. 10 arkir af handgerðum pappír. 

Hver örk á að vera í stærðinni A5 eða A4. 

Til að fá náttúrulega liti í pappírinn má t.d. nota mulin laufblöð, te eða soð af laukhýði.

Arkirnar á að gata og festa saman með einhverju náttúrulegu efni, t.d. hálmi eða jútagarni.

Jurtasöfnun/ teiknun:

Skoðaðu þær tegundir sem getið er um að nota megi til galdra. Flettu þeim upp í handbókum um Flóru Íslands, eða á vefnum Flóra Íslands. Þegar þú hefur safnað jurtunum þarftu að þurrka þær, fletta þeim upp í handbókum og greina hvort þú ert með réttar jurtir. Skrifaðu einnig hjá þér lítilsháttar fróðleik um hverja jurt fyrir sig. 

Loks þarftu að fara á galdraflóruna á þessum vef og afla þaðan upplýsinga um til hvers jurtirnar voru notaðar við galdra.

Galdraskræða:

Hver galdrajurt fær eina síðu í galdraskræðunni. Jurtina þarf að teikna/ líma inn á síðuna, skrifa lítilsháttar fróðelik um jurtina og einnig hvernig talið var að hún nýttist til galdra. Skrifið heiti jurtana með fallegu letri sem sker sig úr öðrum texta. Skreytið forsíðuna og merkið ykkur bókina.
	

	Mat
	Kennari metur vandvirkni nemenda og dugnað við að afla upplýsinga um jurtirnar og verklag við að búa til endurunninn pappír.
	 

	Niðurstaða
	 Galdraskræðurnar er t.d. kjörið að sýna ef verið er að vinna þemaverkefni um galdra. Þær geta einnig legið frammi á vorsýningu eða foreldrakvöldi.

